
Ma Roşanê Ziwanê Kurdkî Pîroz Kenê 

Ma tesbendê Rayêka ke şeklê zanayîşî û îmankerdişî ser o yewîya Heqî, qaînatî û însanî ser o 

awan bîya. Goreyê vatişê ma, qaînat eynikê Heqî yo, însan zî eynikê qaînatî yo. Heme 

estbîyayîş yew Estbîyayîşî ra bîyo û însan zî sey komê heme alemî, sey mexlûqêko kamil ke 

zaneno, bi dest û keda xo xebitîyeno û bi ziwanê xo qisey keno, est o. 

Heme estbîyayîş, tecellîyê heqîqet o ke hezar û yew şeklan de aseno, yewîya bi riza û îqrar a û 

wayîrê heq o. Heqîqetê şaran û ziwanê înan ke bi hezaran îfade benê zî, çiqê û pelê darê 

însanîye yê. Pêro heqîqetê Heqî yê ke çerxê tekamuleyî de dewrîye û asenê, heqê înan o ke 

qet nêeşkeno bêrê munaqeşekerdiş. 

Bi wesîleya Roja Ziwanê Kurdkî ma reyna wazenê vajê ke her şar, her ziwan çerxê 

tekamuleyî de û dergîya tarîxê însanîye de bi kedêka pîle xo awan kerdo, înan ra her yew 

heqîqetê erjê kolektîfê însanîye bar kerdo û dewran ra dewran resayo ewro. Na mana de her 

ziwano ke vîrê însanîye yo û bi polîtîkayanê asîmîlasyonî beno vîndî, zafê erjan reyde beno 

vîndî. 

Ma zanê ke zaf şarê mazlumî bîyê hedefê rayîrê bêriza, zerrîya însanîye de birînaêka xorîye 

akerda. Seserr o ke verê ma de, bi zîhnîyet û polîtîkayanê îttîhatçî-tekperestîyan Anatoyla û 

Kurdîstan de zî zaf şarî yan vîndî bîyî yan zî surgûn bîyî. Şaro Kurd zî înan ra yew o ke 

mexdûrê nê polîtîkayan bîyo. Klîkê îttîhatçî ke hedefê xo kerdbî heqîqetê şarê Kurdî, zaf zerar 

da heqîqetê şarê ma. 

Seba cografya ke tede ciwîyênê, nê polîtîkayî ke hedefê înan şarê Kurdî bîyo, tewr vêşî tesîrê 

Kurdê Elewî yê Raa/Reya Heqî kerd, seba ke ê welatê xo ra dûrî û surgûn kerdî seke 

polîtîkayanê asîmîlasyonî de zî bibî, tewr zêde tesîrê nê şaran kerd. Komeleyanê Kurdê Elewî 

yê Raa/Reya Heqî ê ke hem Kirmancki hem zî Kurmanci qisey kenê, ewro ziwan û kulturê 

înan ê bawkalan ra ameyê dûrîkerdene. Bitaybetî Kirmancki, kewta lîsteya ziwananê ke 

merdene de yê. Na mana de, ma ke talîbê Raa/Reya Heqî yê ke ameyê asîmîlekerdiş, ganî 

ziwanê xo bi qerardarîye bigîrê xo dest, seke verê bî, ganî ma Rayîr-Erkanê xo ewro zî bi 

ziwanê xo bikê rayber. 

Şarî heqîqet ê û bi heqê xo est ê. Heqîqetê şarê Kurdî zî bi heme renganê xo wayîrê heqê 

ciwîyayîşê heqîqet yo û ganî xo biresno ameyoxî. Ziwanî tesbîtkarê bingeyîn ê şaran ê, 

xezîneya heme erjanê ke mîyanê tarîxî de arê kerdî. Vindîbîyayîşê yew ziwanî manaya 

vindîbîyayîşê yew şarî yo. 

Bi wesîleyê 15ê Gulane Roja Ziwanê Kurdkî, ma şarê xo yê Kurdî yê bi heme rengan dawet 

kenê ke ziwan û kulturê xo bi formêko qewetîn bigîrê xo dest, cuya rojane de bixebitnê, dest 

bi awankerdişê dezgehan bikerê, seba ke bibo ziwan û kulturê perwerdeyî û cuya raye, 

mucadeleyê demokratîkî bi qerardarîye berz bikerê. Ma Roja Ziwanê Kurdkî yê şarê xo pîroz 

kenê. 

Zeman bêwayîr nîyo, Mekan bêriza nîyo, Mazlum bêçare nîyo! 

Merkezê Komelê Elewîyan ê Demokratîkan o Pêroyî 

 



Halklar gerçekliktir ve haklarıyla vardır. Kürt halk gerçekliği de tüm renkleriyle kendi hakikatini 

yaşama, kendini geleceğe taşıma hakkına sahiptir. Diller halkların temel belirleyeni, tarih boyunca 

biriktirdikleri tüm değerlerin hazinesidir. Bir dilin yitirilmesi bir halkın yitirilmesi anlamına 

gelmektedir. 

15 Mayıs Kürt Dil Bayramı vesilesiyle tüm renklerden Kürt halkımıza dilimizi güçlü biçimde 

sahiplenmeye, günlük yaşamda kullanmaya, kurumlaşmaya, eğitim ve kamusal yaşam dili olması için 

demokratik mücadeleyi kararlı biçimde yükseltmeye davet ediyor, halkımızın Kürt Dil Bayramını 

kutluyoruz. 

Zaman Sahipsiz, Mekân Rızasız, Mazlum Çaresiz Değildir! 

Demokratik Alevi Dernekleri Genel Merkezi 


